
 

 

        

I N U I T  A T A Q A T I G I I T   
I N A T S I S A R T U N I  

__________________________________________________________________ 

 

23. maj 2007 

 

Inatsisartut Suleriaasianni § 36, imm. 1 naapertorlugu Naalakkersuisunut apeqqut imaattoq matumuuna saq-

qummiuppara: 

 

Naalakkersuisunut apeqqut:  

1. Inatsisartut upernaakkut 2007-imi ataatsimiinneranni immikkoortoq 21-imi Inatsisartuni apeqqute-

qaat aallaavigalugu oqallittoqareerneratigut Naalakkersuisut qanoq iliuuseqalersaarpat? 

2. Ullumikkut ilinniartitaanikkut kalaallisuinnaq oqaasillit periarfissaat suuppat, neqeroorutigineqar-

tullu Naalakkersuisut qanoq nalilerpaat? 

3. Inatsisartut Aningaasanut inatsisaanni 2007-imi konto pingaarneq 62.01.04 ataani suliniut ”i) 

Oqaatsinik ineriartortitsiniarluni pitsanngorsaaniarlunilu aningaasaliissutissat”  500.000 kr.-nik 

aningaasartaqartoq maannamut qanoq angusaqarfiua? Aningaasaliissutigineqartut qanoq atorneqar-

simappat - sumilu? 

4. Kalaallisuinnaq oqaluttut ilinniartitaanikkut periarfissinneqarnissaannut tunngasumik Naalakkersui-

sut allanik anguniagaqarpat? 

(Intsisartuni ilaasortaq Juliane Henningsen, Inuit Ataqatigiit) 

 

Tunngavilersuut: 

Inatsisartut ukiakkut ataatsimiinneranni 2006-imi imm. 21 apeqquteqaat aallaavigalugu oqallippugut  qulequ-

taqartumik “Kalaallit nunatsinni ilinniartitaanerup iluani nunaqavissut kalaallisut oqaasillit kalaallisuinnarlu 

oqaaseqartuusut ilinniartitaanikkut allagartartaarnissaminnut periarfissaat pitsanngorsartariaqalinnginnerluni, 

nunaqavissoq nunamini ilinniarsimasuunissaa timitalerniarutsigu.” 

Tamatumani oqallinnermi partiinit katersuuffigineqartoq tassaavoq ilumut nunaqavissut kalaallisuinnaq oqa-

luttut ilinniartitaanikkut periarfissaat annertusarneqartariaqartut. Intsisartuni oqallinnermit naqeqqaagaq in-

nersuussutigalugu Naalakkersuisut akissuteqarnissaat kissaatigaara. 


